
«Խաղողի հումքով ոգելից խմիչքների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ ստացված դիտողությունների և առաջարկությունների

	Առաջարկության հեղինակը, 

գրության ամսաթիվը, 

գրության համարը
	Առաջարկության բովանդակությունը

	Եզրակացություն
	Կատարված փոփոխությունը

	1
	2
	3
	4

	1. ՀՀ տնտեսական մրցակցության պաշտպանության պետական հանձնաժողովի նախագահ,

14.02.2013թ.

N ԱՇ/ԱՊN15/2011/53-13
	1. Արդյոք 23-րդ հոդվածում նշված հաշվառումը վերաբերում է նախորդ ժամանակաշրջանից արդեն իսկ առկա մնացորդներին, եթե ոչ, ապա հսկողական միջոցառումները արդյունավետ դարձնեու նպատակից ելնելով առաջարկում ենք, որ կազմակերպությունները մնացորդների վերաբերյալ հաշվառումը տանեն` ըստ ժամանակահատվածի և ըստ տեսակների:
2. Հարկ է նշել, որ Օրենքի 50-րդ հոդվածի 5-րդ կետը հակասում է ազատ շուկայական գնագոյացման տրամաբանությանը, քանի որ կարող են լինել կազմակերպություններ որոնք  կմթերեն իրենց արտադրանքը կամ այլ արտադրողներից  ձեռք կբերեն ավելի ցածր գներով, ինչը վերջիններիս հնարավորություն կարող է տալ ավելի ցածր գնով իրացնել իրենց արտադրանքը: Մինչդեռ Օրենքի 50-րդ հոդվածի 5-րդ կետի համաձայն կազմակերպությունները ստիպված կլինեն իրենց արտադրանքի օտարման գինը հաշվարկել` ըստ խաղողի մթերման միջին գնի, որը ակնհայտորեն գնային  կախվածություն մեջ կդնի առավել արդյունավետ աշխատող տնտեսվարող սուբյեկտներին: Ուստի առաջարկում ենք հանել կամ լրամշակել 5-րդ և 7-րդ կետերը:

3.Առաջարկում ենք, 54-րդ հոդվածում սահմանել, որ խաղողագործական և գինեգործական արտադրանքի նմուշները լիազոր մարմնին տրամադրումը կատարվի ոչ թե համապատասխան ընկերությունների կողմից, այլ արտադրանքի նմուշները ձեռք բերվեն լիազոր մարմնի կողմից` շուկայում վաճառվող օրինակներից:
	1.  23-րդ հոդ​վա​ծում նշված հաշվառումը վե​րաբերում է նաև նախորդ ժամա​նա​կաշրջանից ար​դեն իսկ առ​կա մնացորդ​ներին, և առա​ջար​կությունը հաշվի կառնվի հաշվառման փաս​տաթղթերի ձևերը սահ​մանելիս: 
2. Ընդունվել է:

3. Արտադրանքի շուկա​յում վա​ճառվող օրի​նակների նմուշ​ները լիազոր մարմինը ձեռք կբերի պետա​կան վե​րա​հսկո​ղության շրջա​նակ​ներում, իսկ իզոտո​պային բաղա​դրության տվյալ​ների ազ​գային բանկը պետք է ընդգրկի ոլորտում գործող բոլոր տնտե​սավարողների կողմից օգտա​գործվող խաղո​ղագործական արտադրանքի  և դրանից ստաց​ված գինե​գործական ար​տադրանքի տվյալները, այդ պատճառով նմուշ​ները պետք է տրամադրվեն ընկերություննե​րի կողմից օրեն​քի տվյալ դրույթի կիրարկումն ա​պա​հովելու նպա​տակով մշակ​վելիք գինե​գործական ար​տադրանք ար​տադրողների կող​մից արտադ​րության մեջ օգ​տագործվող, իզոտոպային բաղադրության փորձաքննութ-յան համար ան​հրա​ժեշտ, խա​ղո​ղագործական ու գինեգոր​ծական արտա​դրանքի նմուշ​ների լիազոր մարմնին տրա​մադրման կար​գին համապա​տասխան: 
	2. Օրենքի 50-րդ հոդվածի 2-րդ մասը  (նախագծի 9-րդ հոդվածի 3-րդ և 4-րդ մասերը) շարադրվել է այլ խմբագրությամբ: 


	2. ՀՀ էկոնոմիկայի նախարար,

12.02.2013թ.

N 01/11.5/680-13
	Ի կատարումն ՀՀ վարչապետի ս.թ. հունվարի 14-ի              N 02/23.8/313-13 հանձնարարականի` հայտնում ենք, որ ՀՀ էկոնոմիկայի նախարարությունն աշխատանքնային կարգով քննարկել է «Խաղողի հումքով ոգելից խմիչքների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագիծը Գինեգործության և կոնյակագործության ոլորտային խորհրդի շրջանակներում:
Կից ներկայացնում ենք վերոնշյալ նախագծի վերաբերյալ խորհրդի անդամների կողմից ներկայացված առաջարկությունները: 


	
	

	3. «Երևանի կոնյակի գործարան» ՓԲԸ
	Օրենքի 50-րդ հոդվածի 5-ին մասում (նախագծի 9-րդ հոդված) նախատեսվում է սահմանել, որ «գինեգործական արտադրանքի մնացորդների օտարման նվազագույն գինը, դրանցում պարունակվող 1 բացարձակ լիտր սպիրտի հաշվարկով, պետք է լինի ոչ պակաս, քան համապատասխան տնտեսավարողի կողմից տվյալ տարվա խաղողի բերքից 1 բացարձակ լիտր սպիրտի պարունակությամբ գինի ստանալու համար միջինում օգտագործված խաղողի ընդհանուր արժեքի 40 տոկոսը` հաշվարկված լիազոր մարմնի կողմից արձանագրված գնման միջին գներով» 

Տվյալ նորմում «1 բացարձակ լիտր սպիրտի պարունակությամբ գինի » արտահայտության օգտագործումը միանգամայն անընդունելի է, քանի որ դրա, արդյունքում մնացորդի օտարման նվազագույն գինը կլինի անողջամտորեն բարձր: Այսպես, 1 բացարձակ լիտր սպիրտի պարունակությամբ գինի ստանալու համար միջինում օգտագործված խաղողի ընդհանուր արժեքը խաղողի արժեքը խաղողի 120 ՀՀ դրամ միջին գնի դեպքում կկազմի շուրջ 1320 ՀՀ դրամ, քանի որ 1 բացարձակ լիտր սպիրտի պարունակությամբ գինի ստանալու համար միջինում օգտագործվում է մոտ 11 կգ խաղող: Համապատասխանաբար, մնացորդի օտարման նվազագույն գինը կկազմի ավելի քան 500 ՀՀ դրամ, ինչը մի քանի անգամ գերազանցում է նման մնացորդների շուկայական գները:

Համապատասխանաբար, կարծում ենք մնացորդի նվազագույն գինը պետք է սահմանել որպես կոնկրետ գումար (օրինակ` 50 ՀՀ դրամ), կամ կապել ոչ թե 1 բացարձակ լիտր սպիրտի պարունակությամբ գինի ստանալու համար միջինում օգտագործված խաղողի ընդհանուր արժեքին, այլ 1 լիտր գինի ստանալու համար միջինում օգտագործված խաղողի ընդհանուր արժեքին: Ընդ որում, կարծում ենք առաջին տարբերակը ընդհանուր առմամբ նախընտրելի է, քանի որ հատկապես մթերման ընթացքում և դրանից անմիջապես հետո հնարավոր չի լինի որոշել տվյալ մթերման ընթացքում ձևավորված մնացորդների նվազագույն գինը, քանի որ դեռ հայտնի չի լինի տվյալ տարվա մասով լիազոր մարմնի կողմից արձանագրված խաղողի միջին գինը:
	Ընդունվել է: 
	Օրենքի 50-րդ հոդվածի 2-րդ մասը  (նախագծի 9-րդ հոդվածի 3-րդ և 4-րդ մասերը) շարադրվել է այլ խմբագրությամբ:


	4. «Հայ գինեգործների միություն»
	«Խաղողի հումքով ոգելից խմիչքների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի լրամշակված տարբերակի հետ համաձայն ենք, բացառությամբ

Հոդված 58-ի առաջին մասի կետ 2-ի, որը պետք է շարադրել հետևյալ կերպ

2) 10-րդ հոդվածի 4-րդ մասի, 11-րդ հոդվածի, որոնք ուժի մեջ են մտնում 2015թ. հունվարի 1-ից, և 14-րդ հոդվածի 8-րդ մասի, որն ուժի մեջ է մտնում 2017թ. հունվարի 1-ից, 3-րդ և 5-րդ կետերի «2018» թիվը փոխարինել «2015» թվով:  
	Ընդունվել է: 


	Նախագծի 12-րդ հոդվածը լրացվել է նոր 2-րդ մասով հետևյալ բովանդակությամբ «2. 2-րդ կետի «2015» թիվը փոխարինել «2017» թվով:»: 

	5. Հայաստանի արդյունաբերողների և 

գործարարների (գործատուների) միություն
	«Խաղողի հումքով ոգելից խմիչքների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ առարկություններ և դիտողություններ չունենք:
	
	

	6. «Իջևանի գինու գործարան» ԲԲԸ
	«Խաղողի հումքով ոգելից խմիչքների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ առաջարկություններ և առարկություններ չունենք:
	
	

	7. ՀՀ էկոնոմիկայի նախարար,

07.11.2012թ.

N 01/11.5/5995-12
	Առաջարկություններ և առարկություններ չկան:

Միաժամանակ տեղեկացնում ենք, որ վերոնշյալ նախագիծը Գինեգործության և կոնյակագործության ոլորտային խորհրդի քարտուղարության միջոցով ներկայացվել է ոլորտի ընկերություններին և միություններին` կարծիքի, և վերջիններիս կողմից Նախագծի վերաբերյալ առաջարկություններ և դիտողություններ չեն ստացվել:
	
	

	8. ՀՀ կառավարության աշխատակազմի

իրավաբանական վարչության պետ,

31.10.2012թ.,
N 02/23.2/15236-12
	1. Նախագծի 2-րդ հոդվածի 1-ին մասում «խաղողագործական միկրոշրջանների» բառերը փոխարինել «խաղողագործական տարածքների» բառերով:

2. Նախագծի 5-րդ հոդվածով նոր շարադրվող 23-րդ հոդվածի 4-րդ մասով նախատեսվող պարտավորությունն անհրաժեշտ է հիմնավորել: Միաժամանակ, դրա առկայության անհրաժեշտության դեպքում հարկ է հիմնավորել, թե ինչու է նման պարտավորություն նախատեսվում միայն հայկական կոնյակ և հայկական կոնյակի սպիրտ արտադրողների, այլ ոչ նաև օղի և գինի արտադրողների նկատմամաբ: Բացի այդ, նշված դրույթի անհրաժեշտությունը հիմնավորելու դեպքում, պետք է սահմանվեն դրույթներ այդ տեղեկությունների հետագա օգտագործումը կարգավորելու վերաբերյալ:

3. 9-րդ հոդվածի 4-րդ մասով նոր լրացվող 6-րդ մասում առաջարկում ենք նախատեսել դրույթ, համաձայն որի լիազոր մարմինը ամեն տարի մինչև դեկտեմբերի 15-ը իր էլ. կայքում կհրապարակի խաղողի տվյալ տարվա բերքի գնման միջին գինը: Բացի այդ, բացակայում է գործուն մեխանիզմների նկարագրությունը, որոնց հիման վրա լիազոր մարմինը կհաշվարկի և կստանա իրատեսական միջին գին:
4. 12-րդ հոդվածի 5-րդ մասն առաջարկում ենք վերանայել, քանի որ օրենքի 51-րդ հոդվածի 4-րդ մասի պահանջն արդեն կատարված է:


	 1. Ընդունվել է:

 2. Ընդունվել է:

 3. Ընդունվել է:

 4. Ընդունվել է:
	  1. Նախագծի 2-րդ հոդվածի 1-ին մասում «միկրոշրջանների» բառը փոխարինվել է «տարածքների» բառով:

  2. Նախագծի 5-րդ հոդվածից հանվել է նոր շարադրվող 23-րդ հոդվածի 4-րդ մասը:

 3. Նախագծի 9-րդ հոդվածի 5-րդ մասից հետո լրացվել են նոր 6-րդ և 7-րդ մասեր, հետևյալ խմբագրությամբ` «6. Գինեգործական արտա​դրանք արտադրողը և(կամ) վերամշակողը պարտավոր է յուրաքանչյուր տարի` մինչև դեկտեմբերի 1-ը լիազոր մարմին ներկայացնել տեղեկատվություն խաղողի տվյալ տարվա բերքի գնման քանակների և միջին գնի մասին:

7. Լիազոր մարմինը յուրաքանչյուր տարի` մինչև դեկտեմբերի 15-ն իր ինտերնետային կայքում հրապարակում է խաղողի տվյալ տարվա բերքի գնման միջին գինը:»:
 4. Նախագծի 12-րդ հոդվածի 5-րդ մասը շարադրվել է հետևյալ խմբագրությամբ` «10-րդ կետի «4» թիվը փոխարինել «3» թվով, իսկ «2013» թիվը փոխարինել «2015» թվով:»:



	9. «Երևանի կոնյակի գործարան» ՓԲԸ,

06.11.2012թ. (էլոկտրոնային փոստ)
	Ստորև ներկայացնում եմ «Երևանի կոնյակի գործարան» ՓԲԸ դիտարկումները ներկայացված նախագծի առնչությամբ: Կցանկանայի նշել, որ դիտարկումները կրում են տեխնիկական բնույթ, և նախագիծը որպես այդպիսին միանգամայն ընդունելի և ողջունելի է:

ԴԻՏԱՐԿՈՒՄՆԵՐ.

1.    Օրենքի 23-րդ հոդվածի 1-ին մասի առաջարկվող նոր խմբագրության մեջ (նախագծի 5-րդ հոդված), առաջին նախադասության սկզբում «Հայկական կոնյակ" և» բառերից հետո առաջարկում ենք ավելացնել «(կամ)» շաղկապը, որպեսզի տվյալ նորմը կիրառվի նաև այն տնտեսավարողներին նկատմամբ, որոնք իրականացնում են միայն կոնյակի սպիրտի կամ միայն կոնյակի արտադրություն:

2.    Օրենքի 50-րդ հոդվածի 5-ին մասում (նախագծի 9-րդ հոդված) սահմանվում է գինեգործական արտադրանքի մնացորդների օտարման նվազագույն գնի պահանջ, որի համար չափանիշ է հանդիսանում խաղողի գնման միջին գինը: Ինչպես հայտնի է խաղողի գնման ժամանակ չափման միավոր է հանդիսանում քաշը (կիլոգրամներով), մինչ դեռ գինեգործական արտադրանքի որոշ մնացորդների (օրինակ` դիրտի) չափման միավոր է հանդիսանում բացարձակ սպիրտի քանակը: Առաջարկվող ձևակերպումներից հստակ չէ, թե ինչպես պետք է համեմատվի տարբեր չափման միավորների ունեցող ապրանքների օտարման գինը, և հնարավոր չէ որոշել, արդյոք նախագծով առաջարկվող նվազագույն գինը համապատասխանում է ներկայումս առկա շուկայական գներին: Առաջարկում ենք նախագծի համապատասխան մասում սահմանել տարբեր չափման միավորներով ապրանքների գների համեմատման մեխանիզմ: Միաժամանակ կարծում ենք, որ օտարման նվազագույն գնի սահմանման ժամանակ պետք է հաշվի առնվեն ներկայումս առկա շուկայական գները:
	1. Ընդունվել է:

2. Ընդունվել է: 
	1. Նախագծի 5-րդ հոդվածով նոր շարադրվող 23-րդ հոդվածի 1-ին մասի «Հայկական կոնյակ և» բառերից հետո լրացվել է «(կամ)» բառը:

2. Հաշվի առնելով սպիրտ պարունակող գինեգործական արտադրանքի իրացման ձևավորված շուկայական գները` նախագծի 5-րդ և 6-րդ կետերը միավորվել են 5-րդ կետում` հետևյալ խմբագրությամբ. «5. Սույն հոդվածի 4-րդ մասով նախատեսված գինու և գինենյութի, ինչպես նաև թորման համար նախատեսված գինեգործական արտադրանքի մնացորդների օտարման նվազագույն գինը, դրանցում պարունակվող 1 լիտր 100 %-անոց սպիրտի հաշվարկով, պետք է կազմի արտադրանքն օտարող տնտեսավարողի կողմից տվյալ տարվա խաղողի բերքից 1 լիտր     100 %-անոց սպիրտի պարունակությամբ գինի ստանալու համար օգտագործված խաղողի ընդհանուր արժեքի 40 տոկոսը` հաշվարկված լիազոր մարմնի կողմից արձանագրված գնման միջին գնով:»   

	10. ՀՀ ԳՆ սննդամթերքի անվտանգության պետա​կան ծառայության պետ,

11.09.2012թ.,
N 01/12.1/1526-12
	Առաջարկություններ և առարկություններ չկան:
	
	

	11. ՀՀ արդարադատության նախարար, 

20.08.2012թ.,

N 01/5107-12
	      1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:



 2. Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին:

   3. Նախագծում իրավական այլ ակտերի նորմերի անհարկի կրկնություններ առկա չեն:

   4. Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է:

   5. Նախագծում անհրաժեշտ բոլոր հարցերը կարգավորված են:

   6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները մասամբ պահպանված չեն: Այսպես`

1) Նախագծի 9-րդ հոդվածի 4-րդ մասում «5-րդ» բառից հետո անհրաժեշտ է լրացնել «և 6-րդ» բառերը, քանի որ նախագծով նախատեսված է վերոհիշյալ հոդվածը լրացնել նաև 6-րդ մասով:

2) Նախագծի 12-րդ հոդվածի 1-ին մասում նշված «համարել ուժը կորցրած» բառերն անհրաժեշտ է փոխարինել «ճանաչել ուժը կորցրած» բառերով` հաշվի առնելով «Իրավական ակտերի մասին» ՀՀ օրենքի 71-րդ հոդվածի 1-ին մասի պահանջները:

3) Նախագծի 13-րդ հոդվածի վերնագրում «ԱՆՑՈՒՄԱՅԻՆ ԴՐՈՒՅԹՆԵՐ» բառերն անհրաժեշտ է փոխարինել «ԵԶՐԱՓԱԿԻՉ ՄԱՍ» բառերով` հիմք ընդունելով «Իրավական ակտերի մասին» ՀՀ օրենքի 37-րդ հոդվածի 3-րդ մասի պահանջները:

8. Նախագիծն անհրաժեշտ է համապատաս​խանեցնել սույն եզրակացության  7-րդ կետում նշված օրենսդրական տեխնիկայի պահանջներին
	7. 

1) Ընդունվել է:

2) Ընդունվել է:

3) Ընդունվել է:


	7. 
1) Նախագծի 9-րդ հոդվածի 4-րդ մասում «5-րդ» բառից հետո լրացվել է «և 6-րդ» բառերը:

2) Նախագծի 12-րդ հոդվածի 1-ին մասում նշված «համարել ուժը կորցրած» բառերը փոխարինվել են «ճանաչել ուժը կորցրած» բառերով:
3) Նախագծի 13-րդ հոդվածի վերնագրում «ԱՆՑՈՒՄԱՅԻՆ ԴՐՈՒՅԹՆԵՐ» բառերը  փոխարինվել են «ԵԶՐԱՓԱԿԻՉ ՄԱՍ» բառերով: 


	12. ՀՀ էկոնոմիկայի նախարար, 

14.07.2012թ.,

N 01/10.2.3/3516-12
	    Անհրաժեշտ է նախագծով սահմանել հայկական կոնյակի, աշխարհագրական նշումով գինու կամ խաղողի օղու արտադրության շարժը հաշվառելու, փաստաթղթավորելու և մնացորդների ու իրացման ծավալների մասին լիազոր մարմնին տեղեկատվություն տրամադրելու պահանջի չկատարման դեպքում տվյալ ոլորտում գործող ընկերությունների համար նախատեսվող  պատասխանատվությունը:
	Ընդունվել է:
	     Նախագիծը լրացվել է նոր հոդվածով հետևյալ բովանդակությամբ՝ 

«ՀՈԴՎԱԾ 11. Օրենքի 57-րդ հոդվածի 2-րդ մասի. 

1. 3-րդ կետի «44-րդ հոդվածի 1-ին մասի» բառերը փոխարինել «44-րդ հոդվածի   1-ին և 2-րդ մասերի» բառերով:

2. 3-րդ կետից հետո լրացնել նոր կետ հետևյալ խմբագրությամբ՝
«4) զրկվում է հայկական կոնյակ նշումից գինեգործական այն արտադրանքը, որն արտադրվել է սույն օրենքի 23-րդ, 24-րդ,     27-րդ և 28-րդ հոդվածների դրույթների խախտումներով:»:

	13. ՀՀ ֆինանսների նախարար, 

02.07.2012թ.,

N 1/4.5-2/8708-12
	    Դի​տո​ղություններ և առաջարկություններ չկան:


	
	

	14. ՀՀ բնապահպանության նախարար, 

02.07.2012թ.,

N 1/01.2/11001-12
	     Առաջարկություններ և առարկություններ չկան:
	
	

	15. ՀՀ առողջապահության նախարար, 

27.06.2012թ.,

N ՀԴ/04/6339-12
	     Առարկություններ և առաջարկություններ չկան:


	
	

	16. ՀՀ աշխատանքի և սոցիալական հարցերի նախարար, 

26.06.2012թ.,

N ԱԱ/ՀՄ-2-2/4521-12
	     Առաջարկություններ և առարկություններ չկան:

	
	

	17. Հայկական կոնյակագործների միության տնօրեն, 

18.06.2012թ.

N ՕՍ-12-05
	1. օրենքի նախագծի 5-րդ հոդվածից հանել 5-րդ և 6-րդ մասերը, 

2. նախագիծը լրացնել նոր դրույթներով, որոնցով «Խաղողի հումքով ոգելից խմիչքների մասին» ՀՀ օրենքի 50-րդ հոդվածի և 51-րդ հոդվածի 1-ին մասի ուժի մեջ մտնելու ժամկետները հետաձգվում են մինչև 2018 թվականը, իսկ 51-րդ հոդվածի 2-4 մասերը` մինչև 2015 թվականը: 
	1. Ընդունվել է:

2. Ընդունվել է: 
	    1. Նախագծի 5-րդ հոդվածի 5-րդ և 6-րդ մասերը հանվել են:

    2. Նախագծի 11-րդ հոդվածը լրացվել է նոր 4-րդ և  5-րդ մասերով: 

	18. Հայ գինեգործների միության նախագահ,

15.05.2012թ.


	«Խաղողի հումքով ոգելից խմիչքների մասին» ՀՀ օրենքում կատարված փոփո​խությունների և լրացումների հետ համաձայն ենք, բացի Հոդված 23 կետ 5-ից: Կետի ընդհանուր գաղափարին համամիտ ենք, միայն կարծում ենք, որ 70 տոկոսի փոխարեն պետք է լինի մինչև 30 տոկոս: 
	Ընդունվել է: 
	    Նախագծի 5-րդ հոդվածի 5-րդ և 6-րդ մասերը հանվել են:



	ՀՀ բնապահպանության նախարար,

02.07.2015թ.,

N 1/05.3/11411-15
	Հոդված 1-ի 1-ին մասով առաջարկվող փոփոխությունները խնդրահարույց են, քանի որ տարբեր մթերքների (հացահատիկ, խաղող, շաքարի  ճակնդեղ և այլն) թորման ընթացքում ստացված սպիրտի աստիճանը տարբեր է, բարձր տոկոսայնության սպիրտ կարելի է ստանալ օրինակ ցորենից, իսկ մնացած մթերքներից բարձր տոկոսայնությամբ սպիրտ ստանալը կապված է լրացուցիչ սարքավորումների ձեռքբերման, լրացուցիչ աշխատանքների և ծախսումների հետ, որը տնտեսվարող սուբյեկտների համար լրացուցիչ բեռ կարող է առաջացնել: Նույնը չեն նաև տարբեր խմիչքներ պատրաստելու համար անհրաժեշտ սպիրտի աստիճանները: Առաջարկվում է “80” թիվը թողնել անփոփոխ:
Հոդված 5-ի 1-ին կետում նշված “Աշխարհագրական նշումով գինիներ պահեստավորողի”, Հոդված 6-ի 1-ին կետում նշված “Հայկական կոնյակ և (կամ) հայկական կոնյակի սպիրտը” պահեստավորողի, հոդված 44-ի 1-ին կետում նշված “Աշխարհագրական նշումով խաղողի օղիներ պահեստավորողի” նկատմամբ կիրառվող հանձնարարականներն այն մասին, որ նրանք պարտավոր են առանձին հաշվառել և փաստաթղթավորել աշխարհագրական նշումով գինիների, հայկական կոնյակի և աշխարհագրական նշումով խաղողի օղիների արտադրության համար նախատեսված խաղողի հումքի, պատրաստի արտադրանքի մնացորդների, արտադրության և շրջանառության փուլերում դրանց շարժի և պատրաստի արտադրանքի ստացման ու իրացման քանակները, լրացուցիչ բեռ և դժվարություններ է առաջացնում պահեստավորողի համար, այս մոտեցումը թերևս կիրառելի է միայն արտադրողի և վերամշակողի նկատմամբ: 
 Հոդված 10-ն առաջարկվում է հանել, քանի որ “Խաղողի հումքով ոգելից խմիչքների մասին” ՀՀ օրենքում արդեն նշված է:
Հոդված 11-ի օրենքի 50-րդ հոդվածի 3.2 մասի 2-րդ կետն առաջարկվում է հանել, քանի որ ավելորդ թղթաբանության անհրաժեշտություն է առաջացնում, ինչը հակասում է գործարար միջավայրի բարելավմանն ուղղված ՀՀ կառավարության քաղաքականությանը:

 Նույն 3.2 –րդ մասի 5-րդ և 6-րդ կետերը կարող են իրենց մեջ պարունակել արտադրական գաղտնիքներ, ուստի անհրաժեշտ է հանել կամ վերախմբագրել 


	Առաջարկությունն անընդունելի է, քանի որ գյուղ​ա​տնտեսական ծագման սպիրտի նվազագույնը 96 ծավ. % սպիրտի փաստացի խտու​թյունը համա​պա​տասխանեցվում է  Եվրամիության EC/110-2008 կանոնակարգի հավելվածի 1-ին կետի բ) ենթա​կետին, բացի այդ նշված փոփոխու​թյան կատարումն առաջարկվել էր նաև Օրենքի մի​ջազգային փոր​ձա​քննության եզ​րակացությունում: 

Ինչ վերաբերում է տարբեր խմիչք​​ներ պատրաստելու հա​մար անհրա​ժեշտ սպիրտի աստիճաններին, ապա այդ խմիչք​ների (օրինակ՝ կոնյակ, բրենդի, խաղողի կամ պտղահատապտղային օղիներ և այլն) համար նա​խատեսված սպիրտների կամ թորվածքների համար սահման​վում են սպիր​տայ​նության այլ  ցուցանիշներ, օրի​նակ՝ հայկա​կան կոնյակի սպիրտը պետք է ունենա 55-ից մինչև 72 ծավ. %  (Օրենքի 4-րդ հոդվածի 1-ին մասի 63-րդ կետ), իսկ խաղո​ղի օղու թոր​ված​քը՝ 52-ից մինչև 86 ծավ. %  (Օրենքի 4-րդ հոդվածի 1-ին մասի 51-րդ կետ) էթանոլի  փաս​տա​ցի խտութ​յուն:

Առաջարկությունն անընդունելի է, քանի որ աշխա​րհագրական նշումով արտա​դրանքը պետք է ենթարկվի խիստ հաշվառման: Առանձին երկրնե​րի օրենսդրութ​յամբ հաշվա​ռու​մից բացի պա​հանջ​վում է նույնիսկ  համա​րակալել աշ​խարհագրական նշումով և ծագման տեղա​նու​նով արտա​դրանքի յուրա​քանչյուր շիշը: Աշխարհագրա​կան նշումով գի​նի​ներ և խաղողի օղիներ պահես​տավորողի նկատ​մամբ արտադ​րան​​քի ստացման ու իրացման քա​նակների շարժի փաստաթղթա​վոր​ման պահան​ջը չկիրառելու դեպ​քում կխախտ​վի արտադրանքի շարժի շղթայի ամբողջականութ​յունը, և բարդութ​յուններ կառա​ջանան աշխարհ​ագրական նշումով արտադ​րանքի արտադ​րութ​յան և իրաց​ման ծավալները վերահսկելու և կեղծիքները բա​ցա​ռելու  հարցում:

Առաջարկությունն անհասկանալի է: 

Տվյալ հոդվածով առաջարկվում է գինեգործական արտադրանքի մակ​նշման հա​մար օրենքով սահ​ման​ված անչափա​հասների, հղի կա​նանց, մեխանիզմ​ների հետ աշխա​տող օպերատոր​ների, որոշակի առողջական խնդիրներ ունե​ցող​ների համար այդ արտադրանքի օգտագործման սահմանափակում-ները նշելու վե​րա​բերյալ  պար​տադիր պահան​ջը փոխարինել այդ արտադրանքի օգտագործման հակացուցումները նշելու վերաբերյալ պահանջով, որպեսզի մասնա-վորապես հայ​կա​կան կոնյակի մակ​նշման վրա չնշվի տվյալ երկարահունչ ձևակերպումը:

     Առաջարկությունն անընդունելի է, քանի որ Օրենքի նախագծով առա​ջարկվում է հայ​կա​կան կոնյակի, աշխարհագրա​կան նշումով գի​նու կամ խաղողի օղու արտադ​րութ​յունը գինեգոր​ծա​կան այլ արտա-դրանքների ար​տադ​րությունից առանձնացված տարածքներում իրականացնելու պահանջը փոխա​րինել դրանց շար​ժը փաստաթղթա​վորելու մասին պահանջով, և նպատակաուղղ​ված է գինե​գոր​ծա​կան արտադրանքի, մասնավորապես՝  հայկական կոնյա​կի և աշխարհա​գրական նշումով գինիների որակի ապահովմանն ու կեղծումների բա​ցառմանը: Նույն նպատակով օրեն​քում ներառված տվյալ արտադ​րանքը գինեգործական այլ արտադրանքի արտադրությունից առանձնացված տարածքներում արտադրելու պա​հանջը տնտես​վա​րողներին պարտադրում էր կատարել զգալի ներդրումներ և կառուցել առան​ձին արտադ​րա​կան տարածքներ, որով ըստ էության չէր լուծվում կեղ​ծում​ները բացա​ռե​լու խնդիրը: 

Նախագծի 11-րդ հոդված 3-րդ, 5-րդ և 6-րդ մասե​րի պահանջները բխում են նույն տրամաբանութ​յունից և պա​հանջ​​վում է առան​ձին հաշ​վա​ռել ու փաս​տաթղթավորել վերամշակման համար նախա​տեսված գինե-գործական արտադրանքի մնացորդների, վերամշակումից ստացված արտադրանքի, մասնավորապես` թորումից ստացված սպիրտի մնացորդների, արտադրության ու շրջանառութ​յան փուլերում դրանց շարժի և ստաց​ված ու իրաց​ված արտադրանքի քանակները, ինչպես նաև լիազոր մարմնին տրամադրել հա​մապատասխան տեղեկատվութ​յուն, որպեսզի հնարավոր լինի վերահսկել գինե​գործական ար​տադ​րանքի ամբողջ շղթան և բացառել կեղ​ծում​ները և անորակ կամ այլ ծագման սպիրտ​ների ու գինե​հում​քի օգտա​գոր​ծումը գինե​գործական արտադրանքի, մասնավորապես՝ հայկական կոնյակի և աշխարհագրական նշումով գինիների արտադրության մեջ:

     Միաժամանակ հարկ է նշել, որ արտադրանքի, այդ թվում՝ մնացորդների շարժի փաստաթղթավորման պահանջը բխում է նաև Սննդամթերքի անվտանգության մասին ՀՀ օրենքով, ինչպես նաև սննդա-մթերքի անվտանգության HACCP համա-կարգով և ԻՍՕ 22000 ստանդարտով  արտադրանքի հետագծելիության ապա-հովման պահանջից:  


	 


